
Ich bi dr Doggter vo de Basilisgge und de Wurzle als FMH 
Und krank isch hüt, usgrächnet, mini Schwester Gundula 
 
S‘Wartzimmer isch sit Wuche, purzel voll 
Und ich verzell Euch jetzt, vertrauensvoll 
 
Dr Erscht Patiänt bitte ah Jää sie 
D’Erika will wider Fasnacht mache, nid nur am Zyschdig e bitz 
Sie bräche drum Zält ab in Spanie, und chöme zrugg in d‘Schwyz 
Jetzt stoht sie do ganz uffglöst, kai Fasnacht dr‘Arm sig broche 
S‘Schlimmschte, mi Maa dr‘Feelix ka nid koche 
 
Dr Nägscht Patiänt bitte ah Jää sie 
Do isch scho dr nägschti Armbruch ussem Wallis, do uffem Schraage 
Mit 80 brätteret Beatrice über d‘Pischte, duet si mir do inne klage 
Dr‘Pfläger Martin luegt ihre guet, är duet sogar öpis koche zum bigge 
Aber är sait, wenn ich numme nid so vil Mail miesst verschigge 
 
Dr Nägscht Patiänt bitte ah Jää sie 
Do mäldet sich au no d‘Rita do bi mir, si heg kai anderi Wal 
Kai Fasnacht, si muess näggst Wuche zerscht ins Spital 
 
Dr Nägscht Patiänt bitte ah Jää sie 
Uss Züri kunnt e Aafrog an Obmaa Jetzer 
Es wänn 5 mit uns Fasnacht mache, vo de Wälleschletzer 
D‘Jrene macht no ai Marschiebig, do macht si e Salto in dr‘Gier 
Denn sind‘s vo de Wälleschletzer, an dr Fasnacht nur no vier 
 
Dr Näggscht Patiänt bitte ah Jää sie 
Do chunnt e Chat am Ladärnesunndig, und do duet Cornelia notiere 
Gar nid freudig, si mues am Morgeschtraich e Hueste usskuriere 
 
Dr Näggscht Patiänt bitte ah Jää sie 
S’Vreni lütet au aa am Sunntig, mir isch nümm zum lache 
Sie liegi flach, und sait kasch du hüt Begriessig mache 
 
Dr Näggscht Patiänt bitte ah Jää sie 
Dania mäldet au, kurz vorem Morgeschtraich 
Si het e Norovirus igfange, e sone Saich 
So goots nid, drum lüt ich aa im Komiteobmaa Robi Schärz 
Loos mir mien Fasnacht verschiebe, uff ändi März 
 
Dr 8i Patiänt bitte ah Jää sie 
D‘Hülgschicht goot wyter, mi Frau Beatrice lauft au nümm wie e Reh 
Si lot dr Mändig Zobe uss, d‘Hüfte mache weh 
 
Dr näggschte Patiänt bitte ah Jää sie 
Herr Doggter isch das scho Demänz, ich verwächsle amigs zobe mi Trummle  
Zur Strof muess dr Aendy am andere Tag, uff Möhlin bummle 
 
Dr Nägscht Patiänt bitte ah Jää sie 
E Marschaasagstandarte muess ane, sage d‘Wurzle das isch e Säge 
Dr‘Tambourmajor muess no dr‘Fasnacht au sini Schtimm nüm pfläge 
Aber dä Stägge isch eifach verschwunde, das isch schyter 
Denn die vordere Pfiffer sage d’Märsch, nie noch hinde wyter 
 
Dr Nägscht Patiänt bitte ah Jää sie 
Herr Doggter ich bruch e starki Pille, gege Buchweh und grosse Fruscht 
Ich Dubel gang no in alli Probe, zum iebe die neue Märsch mit Luscht 
Denn bestimme die Iebigsfuule an dr‘Fasnacht kurz und Barsch 
Mir striche use, dr Ba Ma und Oncle Säm als Marsch 
 
 
 
 
 



Dr Nägscht Patiänt bitte ah Jää sie 
Dr‘Pater Claudio sait mir, bi de Wurzle hänn e paar e stargi Amnesie 
Die laufe eifach druss, oder vergässe dass me wieder stoht yy 
Wo dr'Pater Claudio bim Gässle, isch fascht allei 
Bätet är uff Besserig, mit dr‘Nonne Silvia uss Mariastai 
 
Dr Nägscht Patiänt bitte ah Jää sie 
Ich bikum e Telefon vomene besorgte Herr Thomas, er isch am Limit 
Sini Muetter Doris seg nid eifach, aber är heti e grossi Bitt  
Mi Muetter will no lang Fasnacht mache, mit isigem Wille 
Aber könne sie luege, dass sie nimmt iri 10 Pille 
 
Dr letschti Patiänt bitte, dr Wartsaal isch jetzt ändlig leer ah Jää sie 
Ich bi fertig mit mim lange Arzt Rapport und em Bummelbangg 
Ich sag im Doris und im krangge Ruedi für dä tolli Bummel, unsere Dangg 
No und e schöne Bummelsunndig dä empfili 
Sali zämme, als Gliggedoggter FMH und nid als Kaffimyli 




